Nafarroako Parlamentuko Mahaiak, 2014ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bikendi Barea Aiestaran jaunak aurkeztutako galdera, adingabearen jatorrizko herrialdeetako arau- edo lege-aldaketek Nazioarteko Adopziorako Entitate Laguntzaileek egiten duten lanean dauzkaten ondorioei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko irailaren 1ean

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Bikendi Barea Aiestaranek, Legebiltzarreko Erregelamenduaren babesean, honako galdera hauek egin ditu, Nafarroako Gobernuko Gizarte Politiketako Departamentuak idatziz erantzun ditzan:

1. Adingabeen jatorrizko herrialdeetan izandako arau eta lege aldaketek zer eragin eta ondorio izan dituzte , Nafarroako Autonomia Erkidegoko Nazioarteko Adopziorako Entitate Lankideek egiten duten lanari dagokionez?

2. Nafarroako Gobernuko Gizarte Politiketako Departamentuaren ustez, adingabeen jatorrizko herrialdeetan sustatutako aldaketek justifikatu egiten al dituzte Foru Komunitatean nazioarteko adopzioaren arloan gertatutako atzerapenak?

Iruñean, 2014ko abuztuaren 21ean

Foru parlamentaria: Bikendi Barea Aiestaran

